
আঁধার হ’ল বাইরে ভুবন,

সন্ধ্যা এলো ছেয়ে,

স্বপন-পুরে চলছি আমি

ঘুমের খেয়া বেয়ে।

সন্ধ্যা এলো ছেয়ে।



অনেক দূরে স্বপন-পুরে

এবার দেব পাড়ি,

কালোর জগৎ ছেড়ে যাব

আলোর দেশের বাড়ি।

এবার দেব পাড়ি।



আলোর দেশে নাই কোনদিন

অন্ধকারের ভীতি,

নাই সেখানে বেসুরো সুর,

ছন্দ-হারা গীতি।

নাই আঁধারের ভীতি।



আনন্দ আর শান্তি সেথায়

নিত্য বিরাজ করে,

অমৃতেরই স্বাদ পাওয়া যায়

অন্তরে অন্তরে।

শান্তি বিরাজ করে।



আয় রে আমার ঘুম নেমে আজ

ঘুম্তি নদীর মাঝে,

গোলমেলে এই ভুবনটাতে

ফিরতে চাহি না যে,

কোলাহলের মাঝে।

		 এই পাতা শেষ সম্পাদিত হয়েছে ০৬:২৬টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

